
GOUVÈNÈ CUOMO ANONSE NOUVO PATENARYA “FARM TO FAN” ANT “TASTE NY” 
AK TIMES UNION CENTER NAN ALBANY 

 

Premye pwomosyon nan fason sa a pou Prezante Mak “Taste NY”, kap ofri manje ak 

bwason pandan tout ane a nan tout aktivite yo 

 

Gouvènè a ankouraje lòt lokal yo toupatou nan Eta pou adopte menm strateji maketing 

sa 

 

Gouvènè Andrew M. Cuomo jodia te anonse yon nouvo patenarya “farm to fan” ant pwogram ki 

gen anpil siksè “Taste NY” ak Times Union Center nan Albany pou pwomote pwodui agrikòl 

New York nan lokal divètisman sa. Nouvo kontra sa a reprezante premye patenarya nan fason 

sa ant “Taste NY” ak yon gwo konplèks divètisman a gran echèl e li pral prezante opsyon manje 

ak bwason New York pou vizitè yo, ansanm avèk mak “Taste NY” nan tout lokal la.  

 

“New York se kay pi bon pwodui manje ak bwason nan mond lan, e ekspansyon rapid Taste NY 

kontinye ap ede agrikiltè nou yo kap travay san relach pou atenn nouvo kliyan epi devlope 

ekonomi eta sa a,” te deklare Gouvènè Cuomo. “Times Union Center ak Taste NY se yon amoni 

ki pafè e nouvo patenarya sa a pral ede entwodui plizyè santèn milye vizitè nan kèk nan pi bèl 

pwodui agrikòl eta sa a gen pou ofri. Nou espere ke antrepriz sa ke nou fenk jwenn pral sèvi 

kòm yon modèl pou sit ki menm jan yo toupatou nan Eta New York pou ede ekonomi agrikòl 

nou an kontinye pwòp kwasans rapid li.”  

 

“Lè nou lanse patenarya stratejik sa avèk destinasyon divètisman a gran echèl sa, Eta New 

York ap byen pozisyone pou l lanse sou mache a biznis lokal yo ki vann pwodui yo fabrike lakay 

yo, ede kreye travay ak grandi ekonomi nou an,” te deklare Gouvènè Adjwen Hochul. “Inisyativ 

Taste NY Gouvènè Cuomo a te deja pote atansyon san parèy ak demann jeneralize pou manje 

ak bwason ki baze nan New York e anons jodia pote bagay sa a nan pwochen nivo a. Mwen ta 

renmen remèsye Times Union Center pou kolaborasyon yo nan pwogram enpòtan sa a e mwen 

gen konfyans ke aranjman sa pral pote enterè pou anpil ane kap vini.” 

Capital Kitchen ak Knickerbocker Grill nan Times Union Center pral ofri amatè Empire ak pòm 

wouj bon gou yo ki soti nan Yonder Farms nan Valatie, NY. Empire Apples pral disponib tou 

avèk karamèl akote l. Anplis, yon varyete asòtiman fwomaj ak biswit sale New York ki soti nan 

konpayi fwomaj Adirondack (Barneveld), Cooperstown Cheese Company (Milford), Harpersfield 

Cheese (Jefferson), ak Nettle Meadow Farm (Warrensburg) yo pral pou vann. Rekòl salad 

sezon ak klib kodenn vlope (kodenn ki soti nan Old World Provisions nan Troy e yo vlope nan 

Rockland Bakery nan Nanuet) pral disponib nan Northside Snacks ak nan Red Star Bar. Sis 

wotasyon gou nan krèm glase New York pral disponib nan de kontwa krèm glase nan pati nò ak 

sid la, sa ki gen ladan krèm glase ki soti nan Ice Cream Man nan Greenwich, NY. Youn nan 

kontwa sa yo pral prezante krèm glas mou ki soti nan Upstate Farms nan Buffalo.  

 

Yon nouvo kontwa Taste NY pral prezante yon varyete byè atizanal, enkli Captain Lawrence 

IPA, Brooklyn Lager, Brown's Oatmeal Stout ak Saranac Pale Ale. Northside Snacks pral ofri 

amatè yo Rislin, Chardonnay ak Petit Noir ki soti nan Salmon Run Wines nan rejyon Finger 

Lakes. Capital Kitchen ak Knickerbocker Grill pral ofri amatè yo tou Saranac Pale Ale. Gen plis 

byè atizanal New York ki pral fè wotasyon pandan tout ane a.  

 

Kounye a yo enstale nouvo seksyon banyè pwodui nan tout ale Times Union Center a. Chak 

ladan yo genyen logo “Taste NY” ki konbine avèk yon logo pou byè atizanal ki pwodui nan Eta 

New York. De inite riban long tablo dijital 135' long LED ak tablo riban won anba tablo nòt la pral 

prezante logo “Taste NY”. Ansèy la ki lokalize nan kwen sidwès liy twati lokal la ki bay sou ranp 

ki mennen nan plaza Empire State la ak ansèy ki lokalize nan antre sou pati sid Pearl Street 

pral afiche logo “Taste NY”. Anplis, yo te enkli logo “Taste NY” nan glas nan lokal la.  

 

Senatè Neil Breslin te deklare, “Mwen kontan anpil pou m wè yon kalite patenarya kolaboratif 

konsa vini ansanm ant pwogram Taste NY ak Times Union Center. Kolaborasyon ant de atou 

Eta New York sa yo kap devlope senpleman fè sans. Vizitè ak kliyan yo ki vini nan premye Sant 

divètisman Capital Region pral kounye a gen aksè a kèk nan pi bon pwodui New York yo. Mwen 

di Gouvènè Cuomo mèsi pou angajman li anvè Taste NY.” 

 

Manm Asanble William Magee te deklare, “Inisyativ Farm to Fan se yon lòt etap pwogrè nan 

devlope mache agrikilti New York la ki sèten ap ranfòse koneksyon ant fèm ak sit gran echèl yo. 

Mwen aplodi Gouvènè a pou efò kontinyèl administrasyon li a pou devlope patenarya sa a ak 

ranfòse ekonomi agrikòl eta nou an atravè inisyativ tankou Taste NY.” 

 

Komisyonè Agrikilti Eta Richard A. Ball te deklare, “Sa a se yon nouvo pwomosyon enteresan 

nan kontinye devlope pwogram Taste NY Gouvènè Cuomo a. Times Union Center nan Albany 

gen yon baz amatè entegre ak posibilite san limit pou atenn moun tout laj epi entwodui ba yo 

nouvo manje ak bwason ki fèt la nan Eta New York. Sa a se yon patenarya ki fè anpil sans e li 

ede tou pwodiktè agrikòl klas mondyal nou yo. Pandan ke se premye patenarya nan kalite sa 

ant Taste NY ak yon sant a gran echèl, mwen optimis ke sa se pap dènye a.”  

 

Egzekitif Konte Albany Daniel P. McCoy te deklare, “Li enteresan ke pwogram Taste NY Farm 

to Fan lan ap lanse premye patenarya l avèk Times Union Center. Biznis lokal yo se eleman 

enpòtan nan devlope ekonomi nou an ansanm avèk pwomote manje ak bwason Eta New York 

nan sit la pral entwodui kliyan TU nou yo nan gou Eta New York pandan lap ajoute nan 

eksperyans amatè yo. Kolaborasyon konjwen sa pral ankouraje tou sila yo kap eseye manje 

lokal nou yo nan TU pou vizite biznis la yo menm.” 

 

Majistra Albany Kathy M. Sheehan te deklare, “Sa a se yon bèl pwogram inovatè. Kounye a nou 

ka ap gade yon match baskètbòl oswa yon konsè, epi gen yon dine oswa goute bon gou, ki 

grandi lokal, epi sipòte agrikiltè yo kap travay san pran souf nan tout Capital Region an. 

Konpliman pou Times Union Center ak Depatman Agrikilti Eta New York paske yo fè pase yon 

nwit deyò nan Albany vin pi bon pase anvan.” 

 

Manadjè Rejyonal MG Bob Belber te deklare, “SMG onore pou l travay avèk Depatman Agrikilti 

ak Mache Eta New York pou devlope premye pwogram sant konsesyon nan kalite sa “Taste NY 

– Farm to Fan” nan Eta NY. Objektif nou se pou ede sipòte agrikiltè ak pwodiktè pwodui yo nan 

Eta NY pandan lap ofri kilyan nou yo opsyon meni “Chwa ki ansante”. Anpil nan fanmi yo ki 

fonksyone fèm ak pwodui yo ki fèt nan pati nò NY te patiispe nan aktivite ki prezante nan Times 

Union Center pou anpil ane. Se moman pou nou sipòte fanmi sa yo kap travay di, sa kap ede 

ekonomi nou an nan Upstate NY e pwogram sa a pral aktyalize meni manje ak bwason nou isit 

la nan Times Union Center.”  

 

Prezans anyèl nan Times Union Center klase ant 550,000 ak 650,000. Pwomotè Taste NY yo 

ap patisipe nan yon seri aktivite nan tout eta, onivo nasyonal ak entènasyonal ki montre mache 

manje ak bwason New York. Pou jwenn plis enfòmasyon sou pwogram nan tanpri vizite 

www.taste.ny.gov.  

